
 

 
ᑐᓴᒐᒃᓴᖅ 

 

ᐊᖏᓪᓕᒋᐊᖅᑕᐅᓂᖓ ᓄᓇᕗᒥ ᐋᓐᓂᐊᓯᐅᖅᑎᒃᓴᐅᓂᕐᒧᑦ ᐃᓕᓐᓂᐊᕈᑎ 
 
ᐃᖃᓗᐃᑦ, ᓄᓇᕗᑦ (ᔪᓚᐃ 8, 2008) - ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ ᐃᓄᓕᕆᓂᕐᒧᓪᓗ ᒥᓂᔅᑕᐅᔪᖅ ᓕᐅᓇ ᐊᒡᓘᒃᑲᖅ 
ᐅᓪᓗᒥ ᑐᓴᒐᒃᓴᕈᐃᖃᐅᕗᖅ ᐊᖏᓪᓕᒋᐊᖅᑕᐅᓂᖓᓂᒃ ᓄᓇᕗᑦ ᓯᓚᑦᑐᖅᓴᕐᕕᒃᑎᒍᑦ ᐋᓐᓂᐊᓯᐅᖅᑎᒃᓴᐅᓂᕐᒧᑦ 
ᐃᓕᓐᓂᐊᒐᐅᔪᖅ, ᐃᓚᒋᔭᐅᖃᑕᐅᓪᓗᓂ ᐋᓐᓂᐊᓯᐅᖅᑎᑖᒃᑲᓐᓂᕋᓱᖕᓂᕐᒧᑦ ᐱᓇᓱᐊᕐᓂᖏᑦᑕ 
ᑕᒫᓃᖏᓐᓇᖅᑎᑦᑎᓇᓱᖕᓂᖏᑕᓗ, ᐊᒻᒪᓗ ᑕᒫᖔᖅᑐᓂ ᒐᕙᒪᖃᕐᕕᑎᓐᓂ ᐋᓐᓂᐊᓯᐅᖅᑎᑖᖃᑦᑕᕈᒪᓂᖏᓐᓂ. 
 
“ᐋᓐᓂᐊᓯᐅᖅᑎᒃᓴᐅᓂᕐᒧᑦ ᐃᓕᓐᓂᐊᒐᒃᓴᖅ ᑲᔪᑦᑎᐊᕐᒪᑦ, ᐱᔪᓐᓇᕐᓂᖃᕐᕕᒋᔭᓕᒫᕗᓪᓗ ᐊᑐᖅᑐᒋᑦ ᓄᓇᕗᒻᒥᐅᑦ 
ᐃᓕᓐᓂᐊᕈᒪᔪᑦ ᐃᓕᓐᓂᐊᕈᓐᓇᖅᑎᓐᓇᓱᒃᑕᕗᑦ ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ ᐊᒃᑐᐊᔪᓄᑦ,” ᐅᖃᖅᐳᖅ ᐊᒡᓘᒃᑲᖅ. 
“ᐊᖏᖅᓯᒪᓂᖃᕋᑦᑕ ᑕᒫᙵᖅᓯᒪᔪᓂ ᐋᓐᓂᐊᓯᐅᖅᑎᑖᖅᐸᓪᓕᐊᓇᓱᖕᓂᕐᒧᑦ, ᐊᒻᒪᓗ ᑕᐃᒫᒃ ᐊᖏᓪᓕᒋᐊᕆᑎᓪᓗᑕ 
ᐋᓐᓂᐊᓯᐅᖅᑎᒃᓴᐅᓂᕐᒧᑦ ᐃᓕᓐᓂᐊᒐᒃᓴᐅᔪᒥ ᓄᓇᕗᒥᐅᓂ ᐃᖃᓗᐃᑦ ᓯᓚᑖᓂᖔᖅᑐᓂ 
ᐃᖅᑲᓇᐃᔮᒃᓴᑦᑎᐊᕙᖃᖅᑎᑦᑎᔪᓐᓇᓕᕋᓱᒃᑲᑦᑕ.” 
 
2008 ᐅᑭᐊᒃᓵᖓᓂ, ᑐᙵᕕᒃᓴᖓᓄᑦ ᐃᓕᓐᓂᐊᕐᓂᖅ ᐋᓐᓂᐊᓯᐅᖅᑎᒃᓴᐅᓂᕐᒧᑦ ᐃᓕᓐᓂᐊᖅᑕᐅᔪᓐᓇᓕᕐᓂᐊᕐᒪᑕ 
ᐃᖃᓗᒃᑑᑦᑎᐊᕐᒥ ᑲᖏᖅᖠᓂᕐᒥᓗ, ᐃᓱᒪᓇᖅᑐᒃ ᒥᒃᓴᐅᓴᒃᑕᐅᓯᒪᓪᓗᑎᒃ 15 ᐃᓕᓐᓂᐊᖅᑏᑦ 
ᐃᓕᓐᓂᐊᖃᑕᐅᒐᔭᕆᐊᒃᓴᖏᓐᓂ ᑖᒃᑯᓇᓂ ᓄᓇᓕᖕᓂ ᐊᑐᓂ. ᑐᙵᕕᒃᓴᖏᓐᓂ ᐃᓕᓐᓂᐊᕐᓂᖅ ᐊᕐᕌᒍᒧᑦ ᐊᑕᐅᓯᕐᒨᖓᖕᒪᑦ 
ᐋᓐᓂᐅᓯᐅᖅᑎᒃᓴᐅᓂᕐᒧᑦ ᐃᓕᓐᓂᐊᕈᒪᔪᑦ ᐅᐸᓗᖓᐃᔭᖅᓯᒪᑦᑎᐊᖁᓪᓗᒋᑦ ᑕᒪᒃᑯᓄᖓ ᖃᐅᔨᒪᔭᐅᑦᑎᐊᕆᐊᓕᖕᓄᑦ ᓲᕐᓗ 
ᓈᓴᐅᓯᕆᓂᖅ ᐊᒻᒪᓗ ᑭᓪᓕᓯᓂᐊᕐᓂᖅ ᖃᐅᔨᓴᖅᑐᓕᕆᓂᖅ ᐋᓐᓂᐊᓯᐅᖅᑎᒃᓴᐅᓂᕐᒧᑦ ᐃᓕᓐᓂᐊᕈᒪᓂᐊᖅᑐᓄᑦ. 
 
ᑐᕌᒐᕆᔭᐅᔪᖅ ᐊᕐᕌᒍᒥ 2009, ᓄᓇᕗᑦ ᓯᓚᑦᑐᖅᓴᕐᕕᒃᑎᒍᑦ ᐋᓐᓂᐊᓯᐅᖅᑎᒃᓴᐅᓂᕐᒧᑦ ᐃᓕᓐᓂᐊᕐᓂᖅ ᐃᖃᓗᒃᑑᑦᑎᐊᕐᒥ 
ᑲᖏᖅᖠᓂᕐᒥᓗ ᐃᓕᓐᓂᐊᖅᑕᐅᔪᓐᓇᖅᓯᓛᖅᑐᑦ. 
 
ᐊᒻᒪᓱᓕ, ᐋᓐᓂᐊᓯᐅᖅᑎᒃᓴᐅᓂᕐᒧᑦ ᐃᓕᓐᓂᐊᖅᑐᑦ, ᕿᑐᕐᖓᖏᓐᓂ ᐸᐃᕆᔭᐅᖃᑦᑕᕆᐊᖃᖅᑐᖁᑎᖃᕐᓂᐊᕈᑎᒃ 
ᐃᑲᔪᖅᑕᐅᔪᓐᓇᖅᓯᒐᔭᕐᒥᔪᑦ. 
 
“ᐃᓕᓐᓂᐊᑎᑦᓯᓂᖅ ᑲᔪᓯᑎᑦᑎᓂᕐᓗ ᐋᓐᓂᐊᖅᑐᓕᕆᓂᕐᒧᑦ ᐱᔨᑦᓯᕋᕈᑎᓄᑦ ᓄᓇᕗᒥ ᐱᓪᓚᕆᐊᓘᖕᒪᑦ 
ᖃᓄᐃᖏᑦᑎᐊᕐᓂᕆᔭᑦᑕ,” ᐅᖃᖅᐳᖅ ᐃᑐᐊᖅ ᐱᑯ, ᒥᓂᔅᑕ ᑲᒪᒋᔭᖃᖅᑐᖅ ᓄᓇᕗᑦ ᓯᓚᑦᑐᖅᓴᕐᕕᖕᒧᑦ.  
“ᐊᓕᐊᓇᐃᒋᑦᑎᐊᖅᑕᕋ ᐊᕙᒻᒧᒋᐊᖅᑕᐅᓂᖓ ᐊᒻᒪᓗ ᓯᕗᒧᐊᒍᑎᒋᒃᑲᓐᓂᕈᒪᕙᕋ ᑲᔪᓯᑦᑎᐊᖅᓯᒪᓂᕆᔭᖓ 
ᐋᓐᓂᐊᓯᐅᖅᑎᒃᓴᐅᓂᕐᒧᑦ ᐃᓕᓐᓂᐊᕐᓂᐅᔫᑉ ᑕᒫᓂ ᒐᕙᒪᖃᕐᕕᒋᔭᑦᑎᓐᓂ.” 
 
ᐋᓐᓂᐊᓯᐅᖅᑎᒃᓴᓂ ᐱᓇᓱᖕᓂᖅ ᐸᐸᑐᐃᓂᕐᒧᓪᓗ ᐸᕐᓇᐅᑎᓕᐊᕆᔭᐅᓯᒪᔪᖅ, ᐊᓚᒃᑲᖅᑕᐅᓚᐅᕐᒪᑦ ᓄᕕᐱᕆ 2007ᒥ, 
ᐊᕐᕌᒍᓄᑦ ᑕᓪᓕᒪᓅᖓᓪᓗᓂ, ᓇᐅᒃᑯᓕᒫᕋᓱᐊᖅᓯᒪᓪᓗᓂ ᐸᕐᓇᐅᑎᐅᖕᒪᑦ ᐃᓗᓕᖃᕐᒪᑦ ᐋᓐᓂᐊᓯᐅᖅᑎᒃᓴᓂ ᕿᓇᔭᖕᓂᕐᒥ, 
ᒪᑐᐃᖅᓯᕙᓪᓕᐊᓂᕐᒥ ᐋᓐᓂᐊᓯᐅᖅᑎᒃᓴᐅᓂᕐᒧᑦ, ᒪᓕᑲᑕᒃᓴᖃᕐᓂᕐᒥ ᐊᒻᒪᓗ ᐃᓕᓐᓂᐊᖅᑎᑦᓯᒍᑎᒃᓴᓂ ᐃᓄᖕᓂ, 
ᐃᑲᔪᖅᓱᐃᓂᕐᓗ ᓄᓇᕗᒥᖔᖅᓯᒪᔪᓂ ᐋᓐᓂᐊᓯᐅᖅᑎᒃᓴᐅᓂᕐᒧᑦ ᐃᓕᓐᓂᐊᖅᑐᓂᒃ.  

ᐱᕙᓪᓕᐊᔪᑦ ᑐᓴᒐᒃᓴᙳᖅᑎᑕᐅᔪᑦ ᐱᔭᐅᔪᓐᓇᖃᑦᑕᖅᑐᑦ ᐃᓄᒃᑎᑑᖓᓗᑎᒃ, ᖃᓪᓗᓈᑎᑐᑦ, ᐃᓄᐃᓐᓇᖅᑐᓐ ᐅᐃᕖᑎᑐᓪᓗ ᐅᕙᓂ, www.gov.nu.ca. 
News releases are available in Inuktitut, English, Inuinnaqtun and French on www.gov.nu.ca. 

Tuhaqtaghat ittut Inuktitut, Qablunaatitut, Inuinnaqtun Uiviititullu talvani www.gov.nu.ca. 
Les communiqués de presse sont disponibles en inuktitut, en anglais, en inuinnaqtun et en français à : www.gov.nu.ca. 

